
IFama yoPhehlo-mbane ngoMoya eCookhouse (Cookhouse 
Wind Farm) izibandakanye kwiPhulo eliJikelezayo leBhasari, 
apho kutyelelwe izikolo ezisibhozo eziphantsi kweedolophu 
ezine ezixhamlayo. 

Abafundi bezikolo zamabanga aphezulu eSomerset East, 
Cookhouse, Bedford nase-Adelaide kwakhona banethuba lokufaka 
izicelo zenkxaso-mali kwezemfundo ezixhaswa yiFama 
yoPhehlo-mbane ngoMoya yaseCookhouse. Okongezelelweyo, 
kukuba le nkqubo yenkxaso-mali ngoku inika ithuba abafundi ukuba 
bafake izicelo kumaziko emfundo eekholeji zoqeqesho (TVET) 
zikawonkewonke, ukuba bafuna ukufundela inkqubo yophuhliso 
lwezakhono. 

Eli Phulo liJikelezayo, ebelijolise kubafundi bebakala leshumi 
elinesibini (Grade 12), livelise amakhondo amaninzi okufunda 
axhaswa yiNkqubo yeNkxaso-mali yaseCookhouse (Cookhouse 
Scholarship Programme), nabasuka kwezobunjineli, ezenzululwazi, 
ezomthetho, izifundo ngamachiza kwanezobumongikazi. 

Oku iza kuba kokokuqala ukusukela oko iqalile le nkqubo yenkxaso-mali 
kwezemfundo ngonyaka ka2016, apho kuza kunikwa ithuba abafundi ukuba 
bafake izicelo kwiikholeji zoqeqesho (TVET), nto leyo ivula amathuba kubo. 

Le nkqubo yeNkxaso-mali ijolise ekuxhaseni ngemali kwimfundo enomsila kulutsha oluhlala kwisangqa somgama 
okwiikhilomitha ezingamashumi amahlanu (50km radius) kule Fama yoPhehlo-mbane, apho iinjongo ikukufaka isandla 
ekuphuhliseni ulwazi kwizakhono ezithatyathwa njengezo zinqabileyo kuqoqosho lelizwe loMzantsi Afrika. 

“

EYEKHALA 2018 
IPHETSHANA LASE-COOKHOUSE



IFama yoPhehlo-mbane ngoMoya yaseCookhouse 
yenze intsebenziswano nendibanisela iSiyawela “Ready to 
Succeed” ngenyanga kaTshazimpuzi ka2018 ukwazisa 
“ooMama beNgcebiso (Mentor Moms)” ngecandelo 
elitsha kwinkqubo ethi “Masizise Abazali Kwisithebe 
sezeMfundo [Bringing Parents to the Education Table]”. 
 
Iqela labazalli basekuhlaleni abakumashumi amabini 
anesithandathu (26), abathe bangqamana ngqo 
nemiqathango, bathe bachongwa njengabaCebisi bale 
nkqubo. Ekongezeni kule nkqubo yeengcebiso, abaCebisi 
baxakathisa futhi bakhokele abazali ngeendlela zokuxhasa 
abantwana babo emakhaya ukuze kukhuthazeke uphuhliso 
lwezakhono ezifuneka kwimpumelelo yasesikolweni. 

OOMAMA BENGCEBISO BAXAKATHISA ABAZALI

ISIKOLO SASE-COOKHOUSE PRIMARY SIZIBANDAKANYE NEMIBHIYOZO YOSUKU LOMOYA KWIHLABATHI 
(GLOBAL WIND DAY)

Isikolo iCookhouse Primary sizibandakanye nemibhiyozo yalo nyaka yoSuku 
loMoya kwiHlabathi, olubhiyozelwa rhoqo ngonyaka ngomhla weshumi 
elinesihlanu kweyeSilimela. Bafunde ngombane ococekileyo owenziwa 
ngomoya, ze emva koko bangenela ukhuphiswano lezobugcisa leFama 
yoPhehlo-mbane ngoMoya yaseCookhouse, bevelisa amaphekepheke 
abonakalisa ukuveliswa kombane owenziwa ngomoya.
 
Amaqela asixhenxe ukusuka kuGrade 4 ukuya kuGrade 7 bathabathe 
inxaxheba kolu khuphiswano obeluvavanya ubuchule kwanokuhlaziyeka 
kwabo. Amabhaso athe anikezwa kumaqela amathathu atshatsheleyo, 
apho indawo yokuqala ithe yazuzwa liqela labafundi bakaGrade 7 
abazibiza njengeeNgcingo ezinobuNgozi (Danger Wires”.

Uqeqesho nophuhliso oluqhubekayo luthe gqolo ukunikwa ooMama beeNgcebiso, ukuqinisekisa ukuba banolwazi 
oluthe xhaxhe ekunikezeni iingcebiso kwanesikhokelo kubazali. 

Olu khuphiswano lithuba elihle lokuqaqambisa ulwazi ngombane ohlaziyekileyo, kuquka namaqithiqithi oza nawo kuluntu 
loMzantsi Afrika kwanoluntu ngobubanzi oluhlala kwiindawo ezineeFama ezinamaphiko okuphehla umbane ngoMoya. 

2018 Iindibano zoLuntu Iindibano zoluntu zibanjwa kabini ngonyaka. Iinkcukacha malunga 
nendibano ezayo ziza kuxhonywa kwibhodi yezaziso yoluntu. 

12 Main Road Cookhouse

Ngeyure zokusebenza: 08:30-17:00)

Umnxeba: +27 42 247 2961

UMncedisi weMisebenzi yoLuntu
Adelicia Horne

Adalicia.horne@cookhousewind.co.za

Inkcitho enempumelelo 

